
	Հիմք ընդունելով «Տեղական ինքնակառավարման մասին» օրենքի 12-րդ հոդվածի 1-ին մասի 1-ին և 2-րդ կետերով սահմանված դրույթները, ղեկավարվելով «Տեղական ինքնակառավարման մասին» օրենքի 13-րդ հոդվածի 10-րդ մասի դրույթներով՝ Հայաստանի Հանրապետության Շիրակի մարզի Գյումրի համայնքի ավագանին որոշում է.

1. Համաձայնություն տալ Հայաստանի Հանրապետության Շիրակի մարզի Գյումրի համայնքի մասնակցությանը «Լավ կառավարում հանուն տեղական զարգացման Հարավային Կովկասում» ծրագրի շրջանակներում գործադրվող՝ Հայաստանի Հանրապետության համայնքների սոցիալ-տնտեսական զարգացման դրամաշնորհային հիմնադրամի միջոցով Հայաստանի Հանրապետության համայնքներում Միավորված ազգերի կազմակերպության կայուն զարգացման 2030 օրակարգի և կայուն զարգացման նպատակների տեղայնացմանն ուղղված դրամաշնորհային մրցույթին:                               
2. Համաձայնություն տալ դրամաշնորհային մրցույթին ներկայացվող ծրագրային  հայտ-առաջարկի հաստատման դեպքում Հայաստանի Հանրապետության Շիրակի մարզի Գյումրի համայնքի 2023 թ. բյուջեից կատարել համապատասխան համաներդրումը։
3. Սույն որոշումն ուժի մեջ է մտնում   հրապարակմանը  հաջորդող օրվանից:


Ա. ՊԱՊԻԿՅԱՆ
Կ. ԲԱԴԱԼՅԱՆ
Ա. ՉԱԽՈՅԱՆ
Մ. ՄԿՐՏՉՅԱՆ 
Ն. ԷԼԲԱԿՅԱՆ


Կատարող՝ Ն. Էլբակյան


ՀԻՄՆԱՎՈՐՈՒՄ

ՀՀ համայնքների սոցիալ-տնտեսական զարգացման դրամաշնորհային հիմնադրամի միջոցները միտված են աջակցելու Հայաստանի Հանրապետության համայնքներում սոցիալ-տնտեսական զարգացմանն ուղղված ծրագրերին՝ առանցքում դնելով Միավորված ազգերի կազմակերպության (ՄԱԿ) կայուն զարգացման 2030 օրակարգը և դրա շրջանակներում սահմանված կայուն զարգացման նպատակները (ԿԶՆ)։ Ծրագրերը պետք է նպաստեն ԿԶՆ-ների տեղայնացմանը համայնքային մակարդակում՝ 2030 օրակարգի սկզբունքներին համապատասխան։ Հայտ-առաջարկը ներկայացնելու համար ավագանու որոշումն անհրաժեշտություն է՝ հաշվի առնելով նաև, որ դրամաշնորհային մրցույթին ներկայացվելու են 2023 թվականի տարեկան աշխատանքային պլանով նախատեսված և ֆինանսական համապատասխան միջոցներով չապահովված ծրագրերը:


ՏԵՂԵԿԱՆՔ

«Գերմանիայի միջազգային համագործակցության ընկերության կողմից իրականացվող «Լավ կառավարում հանուն տեղական զարգացման Հարավային Կովկասում» ծրագրի շրջանակներում գործադրվող՝ Հայաստանի Հանրապետության համայնքների սոցիալ-տնտեսական զարգացման դրամաշնորհային հիմնադրամի միջոցով Հայաստանի Հանրապետության համայնքներում Միավորված ազգերի կազմակերպության կայուն զարգացման 2030 օրակարգի եվ կայուն զարգացման նպատակների տեղայնացմանն ուղղված դրամաշնորհային մրցույթին մասնակցելուն և համաֆինանսավորումը ապահովելուն համաձայնություն տալու» որոշման ընդունմամբ Գյումրի համայնքի 2023 թվականի բյուջեում էական փոփոխություններ չեն նախատեսվում:


